
Uunga siunnersuut: SIKUKI Nuuk Harbour A/S aamma Nuummi umiarsualiviliorneq 

pillugu Inatsisartut inatsisaat nr. xx, xx.xx.2015-imeersoq 
 

pillugu 
 

Sanaartornermut ataatsimiititaliap 
 

ILASSUTITUT ISUMALIUTISSIISSUTAA. 
 

Siunnersuutip pingajussaaneerneqarneranut tunniunneqartoq. 
 
 

Suliarineqarnerani Ataatsimiititaliaq ukuninnga inuttaqarpoq: 
 
Inatsisartunut ilaasortaq Anders Olsen, Siumut, siulittaasoq 
Inatsisartunut ilaasortaq Tillie Martinussen, Demokraatit, siulittaasup tullia 
Inatsisartunut ilaasortaq Jens-Erik Kirkegaard, Siumut 
Inatsisartunut ilaasortaq Kalistat Lund, Inuit Ataqatigiit 
Inatsisartunut ilaasortaq Ane Hansen, Inuit Ataqatigiit 
 
 
UPA 2015-imi ull. 19. maj 2015 aappassaaneereernerani siunnersuut Ataatsimiititaliap 
misissorpaa.   
 

Siunnersuutip Inatsisartuni appassaaneernera 
Appassaaneernerani siunnersuut suli suliarisassanngorlugu Sanaartornermut 
ataatsimiititaliamut innersuunneqarpoq. 
Matumuunalu Ataatsimiititaliaq ilassutitut isumaliutissiissuteqarpoq.  

 
Ataatsimiititaliap siunnersuummik suliaqarnera   
UPA 2015-ip ingerlanerani imm. 73 umiarsualiviit pillugit inatsisissatut siunnersuut 
Ataatsimiititaliap suliarisimavaa, tassungalu Ataatsimiititaliaq isumaliutissiissuteqarpoq. 
 
Ataatsimiititaliap maluginiarpaa, siunnersuutip uuma suliarineqarnerani apeqqutigineqartut 
imm. 73-imut isumaliutissiissummi paasissutissiisutigineqareersut, apeqqutillu sinneri 
Ineqarnermut, Sanaartornermut Attaveqarnermullu Naalakkersuisumit aappassaaneerinermi 
akineqarsimasut, taamaattumillu Sanaartornermut ataatsimiititaliap imm. 73-imut 
isumaliutissiissut innersuussutigissavaa.     

Tamanna tunngavigalugu siunnersuummik annertunerusumik suliaqarnissaq 
tunngavissaqanngitsoq Ataatsimiititaliaq isumaqarpoq. 
 

Ataatsimiititaliap inassutaa 
 
Tamanna tunngavigalugu siunnersuut taama isikkoqartillugu Inatsisartunit akuerineqassasoq 

Sanaartornermut ataatsimiititaliap isumaqatigiittup inassutigaa.  
 
 
 
 
Taamatut oqaaseqarluni isumaliutissiissummilu allassimasutut paasinnilluni Ataatsimiititaliap 
siunnersuut pingajussaaniigassanngortippaa. 

